
0. FORMACIÓN A FAMILIAS 
Neste pequeno documento achegamos diferentes contidos que, no caso de ter 

que reenviar información ó centro, ter que consultar a web ou manter unha conversa 

co/a titor/a do/a seu/súa fillo/a a través de Aula Virtual, sexan útiles e doados de seguir 

e ser exitoso no seu procedemento.  

Preparad@? Comezamos 

 

1. COMO ATOPAR A WEB DO CENTRO? 

En moitas das ocasións, a través dunha mensaxe Abalar dende o centro 

informamos da publicación de novidades que se atopan na web do centro 

(https://www.edu.xunta.gal/centros/ceipdecastrelo/) ou no blogue de Castrelix 

(https://ceipdecastrelo.wordpress.com/). No caso de non poder escribir a totalidade 

destas dirección, poderemos seguir os seguintes pasos para atopala. 

1- Busca o navegador de Internet 

a. Se queres acceder dende un ordenador: terás que clicar en algunha 

destas iconas: 

 

 

b. Se estás nun móbil: podes ter algunha das anteriores iconas ou 

directamente unha barra similar a esta: 

 

2- Unha vez localizado o navegador ou esta barra de navegación, 

escribe Ceip de Castrelo. Logo podes dar á tecla intro (a que está na foto 

https://www.edu.xunta.gal/centros/ceipdecastrelo/
https://ceipdecastrelo.wordpress.com/

debaixo) ou darlle á lupa, palabra “ir” ou similar. Todas elas son o equivalente a 

buscar. 

 

3- Os resultados serán estes ou moi parecidos (poden aparecer 

desordeados). Imos ó que ten a referencia de www.edu.xunta.gal 

 

4- Así xa chegaremos á web do cole. Na parte central atoparemos as 

últimas publicacións. Nas marxes esquerda e dereita, hai diferentes seccións. Se 

queremos acceder a elas só teremos que clicar. Dende a web tamén poderemos 

acceder á Aula Virtual e tamén ó blogue de Castrélix. 

Enlaces á Aula 

Virtual e ó blogue 

Zona central coas 

publicacións e novidades 

Bloques laterais para revisar contidos máis 

concretos: ANPA, anteriores publicacións… 

2. ACCESO Á AULA VIRTUAL 
 

Xa temos localizada a Aula Virtual a través da web do centro. Outro xeito sería 

poñer no navegador Aula Virtual Ceip de Castrelo (no anterior punto simplemente 

buscamos a web; serían os mesmos pasos, só que escribindo na búsqueda que esta 

vez é Aula Virtual Ceip de Castrelo). 

 

Cando accedamos este será a apariencia aproximadamente: 

A maior parte da aula está aberta ó público e pódese visitar case a súa totalidade 

como convidado. Sen embargo, o alumnado ten un usuario e unha contrasinal coa 

que poden acceder, entregar tarefas e incluso poder ter á man actividades, 

informacións… rexistrinxidas a eles. Imos ver como acceder: 

1.- Imos á marxe superior dereita e clicamos en” Acceder”

 

 

 

2.- Cubriranse os campos de Usuario, contrasinal para logo clicar en Acceder 

 

Entramos cos nosos datos e a continuación na parte superior xa aparecerá o noso 

nome (o do/a alumno/a). 

Xa estamos identificados e a nosa actividade quedará rexistrada na Aula Virtual. 

Unha vez realizadas as tarefas, deberemos saír da nosa sesión. É ALGO 

IMPORTANTE. Para iso, imos á marxe superior dereita (onde está o noso nome). Alí 

desplegamos na frechiña pequena que ten ó lado dereito. Desprégase un menú. Para 

saír, só quedará clicar en “Saír”. 

 

Así quedará pechada a nosa sesión. 

Imos ver agora como empregar a Aula Virtual para consultas de dificultades coa 

Aula Virtual, dúbidas ao/á titor/a… Para iso, dentro dela hai unha ferramenta para envío 

de mensaxes. (en caso de confinamento, pode ser unha ferramenta moi interesante e 

que os/as nenos/as poderán empregar para facer as preguntas. Como se estivesen na 

clase coa man alzada!!!) 

3. MENSAXERÍA EN AULA VIRTUAL 

O primeiro que deberemos facer para enviar unha mensaxe é acceder á Aula 

Virtual e loguearnos co noso usuario e contrasinal (punto anterior). 

Unha vez que xa estamos dentro, ó lado esquerdo do noso nome, aparece 

unha burbulla de como as do cómic. Clicamos nela. 

 

Para comezar a escribir, pinchamos en “Nova mensaxe” 

 

Agora deberemos buscar a quen lle queremos enviar a mensaxe. En “Busca un 

usuario ou curso”, podemos poñer o nome e/ou apelido da/o mestra/e. Imos buscar á 

mestra de 2º. Polo tanto, poñemos na busca “Carmen”. Clicamos no nome cando 

apareza na búsqueda. 

 

 

Unha vez clicado, só queda escribir a mensaxe e enviar. Xa lle chegará a quen 

vaia destinado. 

Como sei se me respondeu a/o profe? Pois, moi doado. Cando abra a miña 

sesión, xusto antes da icona das mensaxes, hai unha campaíña. Se ten un número 

e/ou está iluminada, é que temos un aviso de que temos unha mensaxe sen ler. 

4. ENTREGA DE TAREFAS 
Unha das funcionalidades da Aula Virtual é que podemos entregar tarefas dende 

ela ben sexan fotos, vídeos, documentos, a través de escribir directamente para 

respostar. Xa que durante o confinamento vivido con anterioridade foi unha das que 

presentou maiores dúbidas, imos ver como se realiza unha entrega e a practicaremos. 

 

Accedemos co noso usuario e contrasinal. Imos ó curso de 2º (ou no que teñamos 

rexistro). Buscamos o apartado de FORMACIÓN DE FAMILIAS. Alí atoparemos a 

actividade da entrega. 

Unha vez teñamos o traballo gardado no noso equipo, ben sexa un ordenador, 

Tablet ou móbil, imos entregalo. Clicamos na tarefa (sempre son as que teñen unha 

icona cunha man que suxeita un folio). A seguinte pantalla será como esta: 

 

Clicamos en “Engadir entrega” 

A seguinte pantalla será xa a de realización da entrega. 

 

Chegados a este punto, poderemos facela de dous modos diferentes: 

arrastrando o documento ou buscando o ficheiro.  

1- Arrastrando o ficheiro: picamos no documento (que está fora da Aula Virtual 

nun lugar do ordenador que deberemos coñecer) e, sen soltalo, levámolo cara 

a parte baixa da pantalla, onde se atopa a icona do navegador. Sen soltar 

todavía, deixamos que apareza a pantalla de entrega. Unha vez que xa se 

vexa, levamos o documento ata onde parpadea a frecha azul. Unha vez o 

teñamos alí, o soltamos e  deixamos que cargue. Por último, click en “gardar 

os cambios”. Xa estaría a nosa tarefa entregada para cualificar. 

2- Buscando o ficheiro: imos á icona dunha folla que aparece enriba da palabra 

ficheiros. 

Unha vez clicado, debemos “Seleccionar arquivos” 

Unha vez seleccionado (debemos buscalo nas carpetas que poidamos ter no 

ordenador, escritorio…), escollémolo. Cando volva a aparecer a anterior pantalla, pero 

co nome do arquivo ó lado do apartado Anexo, clicamos en Enviar este ficheiro. Por 

último, só quedará clicar en Gardar os cambios. Deste xeito, teremos a tarefa enviada. 

5. OUTROS ASPECTOS QUE NOS PODEREMOS 

ATOPAR NA AULA VIRTUAL 
 

Dentro da Aula Virtual, non só falaremos cos mestres nin enviaremos tarefas. 

Teremos a posibilidade de cubrir cuestionarios, tests, ver vídeos, enlaces a outras 

páxinas, actividades interactivas… O máis importante é ler cada unha das 

indicacións de cada unha delas. Normalmente, os/as mestres/as tentamos prever 

dificultades e nas nosas aclaracións de actividades, tarefas, vídeos… e escribir na 

explicación de cada recursos que hai que facer, para que serve… 

 

A nivel xeral, tamén hai un apartado de Axudas á Aula Virtual con dúbidas que 

van xurdindo coa práctica do uso da mesma. 

 

Agora mesmo o contido deste apartado é o seguinte: 

Na marxe superior esquerda, ó lado da imaxe da mascota do centro Castrélix, hai 

un pequeno recadro que contén tres raias horizontais. Trátase dun menú da páxina. 

Pódese ocultar e ver clicando nel. 

 

 

 

 

 

 

 

 

Co menú desplegado 

Co menú oculto 


